He ngohe aromatawai ā-roto Ngā Mahi a te Rēhia 1.4B v1 mō te Paerewa Paetae 91693
TĀ TE ĀKONGA WHĀRANGI


Ngohe Aromatawai: He nekehanga mō te whakaeke
Paerewa Paetae Ngā Mahi a te Rēhia 91693: Te whakaoti mahi toi e whakatakoto ana i tētahi māramatanga i roto i ngā mahi a te rēhia
Aronga: Ngā Mahi a te Rēhia 1.4B v1

Whiwhinga: 4
Te Horopaki

Ko tāu nā mahi he whakaoti i ētahi raupapa nekehanga mō te wāhanga whakaeke kia rite mai mō ngā whakataetae kapahaka ā-rohe.

Kua whakawātea mai tō kaiako i te wāhanga katoa o te whakaeke ki a koutou ko tō rōpū puni ki te waihanga i ētahi nekehanga hei whakaarotanga māna. Ka mahi ā-rōpū ki te whakarite i ētahi raupapa nekehanga e hāngai ana ki te wāhanga o te whakaeke. 

Ka aromatawaingia tō whakamāori me tō māramatanga ki te tūhonohono i ngā huānga ā-tinana kia whaitake ai te raupapatanga o te whakaeke.
Hei Mahi
Matapakihia ā-rōpū te kaupapa o te waiata.  
Āta whakaarohia te tino ahunga mai o taua whakaaro, ko wai mā ngā tāngata, āhuatanga rānei, e kaha pāngia nei e taua take, ā, ki ō koutou ake whakaaro, ka pēhea anō te take nei e whakatinanahia hei nekehanga. 
Tuhia ō koutou whakaaro/kōrero katoa ki ō koutou ake hautaka, rautaka, kōpae matihiko rānei. 

Whakaritea ētahi raupapa nekehanga kia whakamārama ai i ngā wāhanga katoa o te waiata kua kōwhiria hei whakaeke. Ka noho ēnei wāhanga hei whakataki, hei whakawhānui, hei whakakapi i tā koutou raupapa.
Whakaatu tā koutou raupapa nekehanga ki mua i te kaiako me te akomanga, mau ki te kāmera anō hoki.  
Taunakitanga: Ngā Mahi a te Rēhia 91693 He nekehanga mō te whakaeke
	Taunakitanga mō te Paetae
	Taunakitanga mō te Kaiaka
	Taunakitanga mō te Kairangi

	Ka whakamahi i ngā momo pūkenga, ngā huānga me ngā tukanga toi kia puta mai ai tētahi mahi toi nāna ake.

Hei tauira:

Kua whakatakotoria e te ākonga te kaupapa.

Kua whakamahia mai he nekeneke e kapo ana i te rerehua o te waiata me ngā kupu hei hāpai i ngā nekehanga. Ko ngā huānga toi kua whakaahuatia ko te mokowā, ko ngā tohu, ko te nekehanga, ko ngā kupu hoki hei whakaatu mai i ngā āhua kua whakamahia.
	Ka whakawhānui i te āhua o ngā momo pūkenga, ngā huānga me ngā tukanga toi.

Kei ngā mahi toi te māramatanga o tētahi tirohanga ki te ao.
Hei tauira:
Kua whakawhānui ake ia ki tana hautaka/rautaka whaiaro i ētahi wāhanga i rangahautia hei hāpai i te kaupapa anō me ngā pūkenga toi. 
Kua whai taunakitanga ngā mahinga toi i te kaupapa.


	Ka whai māramatanga ki ngā mahi toi ka whakaaturia.

Ka puta ngā taha rerehua kia rere pai ai ngā mahi toi.

Ka tau te whakamāori i ngā momo pūkenga, ngā huānga me ngā tukanga toi kia hāngai ai ki ngā horopaki huhua noa.   

Hei tauira:

Kua āta whakamāramahia e te ākonga ki tana hautaka/rautaka kua oti nei ngā tukanga toi i whāia me tōna whakamāoritanga o ōna whakaaro e whakatakotoria ai ngā tohu, te nekehanga, te mokowā, te aha atu.

I tōna whakaaturanga o ngā nekehanga kua oti e kite ai i te rerehua o ngā whakaaro ki te kaupapa matua o te waiata me te tūhono hoki o ngā huānga ki ōna wāhi i rangahautia.

